
I 

1910 թէ գարնանը Կոմիտա и ի հսյմար վերջնականապես պարզվեց, որ՝ 

ինքն այլևս Էջմիածն ում անելիք չունի և որ անհրաժեշտ է անպայման միջա՛-

վայրը փոխել, գտնել իր գործունեությունը շարունակելու համար բար! նպաստ 

պայմաններ։ էջմիածնում մնալու և աշիւատանք ծավալելու վերջին փորձը՝ 

Մայր տաճարում ССհոգևոր երաժշտարան» • բացելու վերաբերյալ գիմւււմն էր՛, 

ուղղված կաթողիկոս Մատթեոս ի Րզմիրլյանին, գրված 1.910. թ. մայիսի՝ 

1 Օդին՛. Այգ գիմումոսմ շարադրված էր Կոմիտասի մշակած մանրամասն ծրա-

գՒրԸ՛ որԻ իրագործումը բացառիկ նշանակություն կունենար ամբողջ հաբ 

իրականության մեջ երաժշտական արվեստի հետագա զարգացումն ապահո-

վելու համար։ Սակայն կաթողիկոսը փաստորեն մերժեց Կ ոմ իտասի գիմ ում ը^ 

մ ա կա գրելով՝ «Կարևոր և ստիպողական, սակայն մեծ գրամ ա գլխի կը կարո — 

տի, զոր գտնելու պետք էս*։ Րայց նա չփորձեց անգամ Ա՛յգ անհարաժեշտ՝ 

դրա մ ա գլխի ձեռք բերման համար միջոցներ որոնել։ 

Կւ.\ ? իտա սին այլ բան չէր մնում, քան հեռանալ էջմիածնից։ 

Ո՞ւր գնալ և ինչպե՞ս շարունակել իր գործունեությունը։ Կոմիտասը հրա-

վերներ էր ստացել Թիֆլիսի Ներ սիս յան դպրոցից՝ ստանձնել վերատեսչի /с 

երաժշտության դասատուի պարտականությունները, ինչպես և Կ* Պոլսից, 

որտեղի հայ գաղութը խոստանում էր ստեղծել բոլոր անհրաժեշտ պա յմ անն ե՛-

րր նրա գործունեության ծավալման համ Աւր։ Р այց նախքան վերջնական որո՛-

շում րն դուն ելր Կոմիտասը ձևակերպում է հն գամ и յա արձակուրդ՝ իր հայրենի՜ 

•Քյոթահիայում հանգստանալու և Կ. Պոլսի պայմաններին ծանոթանալու հա-

մ ար։ 

1910 թ. մայիսին Կ ոմ իտասը մեկնում է Բաթում, որտեղ կազմակերպում 

է երգչախումբ և հունիսի Յ ֊ ի ն հանդես գալիս ժողովրդական երգերի կատար-

մամբ։ Ւսկ երեկո յան, իր պատվին կազմակերպված խնջույքում նա երգում է 

«Մոկաց Միրզանյ> և «Կռունկը»։ Հաջորդ օրը, հունիսի 4-ին «Դոյչլանդ)) նա-

վով մեկնում է Կ. Պոլիս, ուր հասնում է հունիսի 10-ին։ Երեք օր անց Կոմի֊ 

տասը ՂԱէէաթիաձի եկեղեցում մասնակցում է պատարագին, հանդես գալով 

հոգևոր երգերի կատարմամբ և ունկնդիրներին զմայլեցնելով իր քաղցրա-

հնչուն երգեցողությամբ։ Պոլսի թերթ երում տպագրվում են ոչ միայն լուրեր 

Կոմիտասի այցելության մասին, այլև հոդվածներ, որոնց մեջ բնութագրվում 

է Կոմիտասի ստեղծագործությունը, ժողովրդական ու հոգևոր երգերի հավաք-

1 Տե՛ս Մ. Հ. Մուրադյան, Հայ երաժշտությունը XIX դարում և XX դարասկզբում Ւ 

Երևան, 1970, էշ 417—420։ 



Կոմիտասի դործունեությոԼնը Կոստանգնուպոլսում 15 

ման ու մշակման ուղղությսւմ բ նրա կատարած գործը, երդային-կատարողա-

կան արվեստը2։ Դրանց թվ]ւն էր պատկանում Р'. Վ* Գ*֊ի՝ «Բյուզանդիոն» լրա-

գրում տպագրված հոդվածը՝ ՀՀԿոմիտաս վարդապետը և հայ եկեղեցական 

երաժշտությ՛ունը» վերնագրով (1910 թ. հունիսի 14-ին և 15-ինի Հոդվածի 

հեղին ա կը Կոմիտասի ժամանումը համարում է ոչ սովորական ա յց ելութ յուն: 

Ղւա գրում էր* Հ* * *Անշուշտ ինքը միայն պիտի կարենար հայ եկեղեցվո երա-

ՀՒըշտ ութ յան վերաբերությամբ ընել այնպիսի շքեղ հայտնություններ, որոնք 

պիտի մնան փառքը հայ ցեղի գեղարվեստական ձգտումներուն և պատիվ վար-

դապետին արվեստագետի տաղանդինշ)3* 

Չորս օր Կ. Պոլս ում մնալուց հետո Կոմիտասը մեկնում է հայրենի Ք յո-

թահիա։ Տեղի Ս. Թորոս եկեղեցում ժամասացության ընթացքում նա կատա-

րում է գԼույս զվարթ», «Բազմություն հրեշտակաց», «Առեք կերեք» և «Ւ սըր-

բություն սրբոց» շարականները։ Ռա հայրենակիցների առաջին ծանոթու-

թյունն էր Կոմիտասի բարձր երգային-կատարողական արվեստի հետ։ «Նույն 

օրլ1, — գրում է ունկնդիրներից մեկը՝ Կարո Ոլշագլյանը,— կարծես իր ծննդա-

I վայրին կարոտը կառներ, իր ծնողներուն կարոտն, իր որբության ու մանկու-

թյան տառաւգանքներուն հիշողությունն էր, որ զինքը կալեկոծեր ու այս բո-

չորը երաժշտություն դարձած՝ հեղեղի պես կհոսեին կամ ինչպես փոթորիկ 

կբարձրանային եկեղեցու գմբեթն ի վեր»\։ 

Ղրանից հետո Կոմիտասը ձեռնարկում է ազգային վարժարանի աշակերտ-

ներից քառաձայն երգչախմբի կազմակերպումը և համերգի նախապատրաս-

տությունը նույն վարժարան ի օգտին։ Այս երգչախմբի հա\մերգները տեղի են 

ունեցել հուլիսի 25-ին և 26-ին, առաջին օրը տղամարդկանց, իսկ երկրորդ 

•օրը՝ կան ան ց համար։ 

Հ ՝Р յո թահիա յում կազմակերպված երգչախումբը հանդես է եկել 1ՕՏ հոգուց 

•բաղկացած խառը կազմ ով, գլխավորապես ազգային վարժարանի աշակերտ -

ներից \ոլ տարեց քաղաքացիներից։ Ծրագիրը կազմված էր կոմիտասյան մե-

ներ գերից ու խմբերդերից և դրանք առաջին անգամ էին հնչում Արևմտյան 

Հայաստանում։ Մեներգերր կատարել է ինքը Կոմիտասը։ Ահա այդ նշանավոր 

համերգի ծրագիրըառաջին բ ա ժ ի ն ՝ «Կալի հորովել» (խմբերգ), «Սայլի հո-

լովել» (խմբերգ), «Ղարդս լացեք» (մեներգ), «Սարը սարի նման չէ» (խըմ-

բերգի «Լավն ասեք իմ յարին» (խմբերգ), «Զարը-ղրնդ» (խմբերգ), «Ծիրանի 

•ձառ» (մեներգ), «Հոյ Նազան իմ» (խմբերգ) և այլն։ 

Ե ր կ ա ր դ բ ա ժ ի ն ՝ «Մինչդեռ հուսով» (մեներգ), «Անձրև եկավ» (խմբերգ)» 

Հ(Փափուրի» (մեներգի «Հաբրբան» (փոխերգ կամ զուգերգ), «Ալագյազ սա-

բրն» (խմբերգ), «Խնկի ծառ» (խմբերգ), «Սարերի վրով» (խմբերգ), «էս գի-

շեր» (խմբերգ), «Իմ չինարի յարը» (մեներգ), «Սոնա յար» (խմբերգ) և այլն։ 

Այսպիսով, համերգի ծրագրում տեղ էին գտել այն երգերը, որոնք արդեն 

բազմիցս կատարվել էին էջմիածնում, Թիֆլիսում, Բաքվոլմ ու Երևանում և 

2 <гԲյուզանդիոն», Կ. Պոլիս, 1910, Л? 4156, էջ 1 (24 հունիսի)։ Տե՛ս նաև Խ. Ս ա մ ֊ 
վ ե լ յ ա ն, Կոմիտասի կյանքի և գործունեության համառոտ տարեգրություն («ГՍովետական 

արվեստ» ամսագիր, Երևան, 1971, Л? 2, էջ 55)։ 
Я <гՍովետական արվեստ», 1971, № 2, էջ 55։ 

4 «Զվարթնոց!), Փարիզ, 1914, հատ. Р, էջ 240 ( տե՛ս асՍովետական արվեստ», 1971 > 
•М 2, է! 55)։ 

5 Տե՛ս Գրականության և արվեստի թանգարան, աֆիշների ֆոնդ, Л? 1451։ «Սովետական 
արվեստ», 1971, ЛТ 2, էջ 55։ 



16 Մ. Հ. Մուրադյան• 

մի մասն էլ Հրատարակվել էր Կոմիտասի անդրանիկ ժողովածուի «Հայ քնա-
րիս մեջ (Փարիզ, 1907)։ Այդ երդերն ամենուրեք արժանացել էին Հասարակու-
թյան խանդավառ ընդունելության՛ը։ րայց Կոմիտասին անՀրւսժեշտ էր դրանք 
ներկայացնել նաև արևմտաՀայ Հասարակությանը և Համոզվել այն բանումՒ 

որ այդ երդերը Հարազատ են ոչ միայն արևելաՀայ, այլև արևմտաՀայ Հասա-
րակությանը։ ՔյոթաՀիան արևմտաՀայ առաջին քաղաքն էր, որ ունկնդրեց 
Կոմիտասի մշակած ժողովրդական երդերը և անվերապահորեն ընդունեց 
դրանք, որպես իր սրտին մոտիկ ու Հարազատ, որպես Հայտնություն։ 

Ոչ միայն ՔյոթաՀիայում, այլև էսկիշեՀիրում (1910 թ* օգոստոսի 29-ին) 
ու Р րուսա յում (նույն թվականի • սեպտեմբերի 12-ին) Կոմիտասը Հանդես 
եկավ Համերգներով, որոնց ծրագրերը թարմացված էին նոր երգերով։ «Ուսա-
նողի երդը» (մեներդ), «Արևը կայնե կեսօր}) (խմբերդ), «Անտունի» (մհներգ)у 
«Կուժն առա» (խմբերդ), «Սարեն ելավ երկու մուխ» (խմբերգ«ւ՚նա, գնա> 
Հետիդ եմ» (խմբերգ), «Հով արեք ,սարեր ջան» (մեներգ) և այլն։ 

Հատկանշական է, որ Կոմիտասը կարճ ժամանակում (ընդամենը երկու֊ 
երեք շաբաթում) կարողանում էր անփորձ երգչախմբերին սովորեցնել ոչ 
միայն քառաձայն, այլև վեց-յոթ ձայնի Համար մշակած ժողովրդական եր-
գեր և Հասնել դրանց բարձրարվեստ կատարմանը։ Կարևոր էր և այն, որ այդ 
բազմաձայն երգերը կատարվում էին այնպիսի ունկնդրի Համար, որը դարեր 
շարունակ լսել էր լոկ միաձայն երաժշսէություն, սակայն առաջին անգամ 
լսելով բազմաձայն երգեցողությունը, այն ընդունում էր առանց որևէ խոր-
թություն զգալու։ Սա էլ Հենց Կոմիտասի գործի կատարյալ Հաղթանակն էր։ 

Այցելած քաղաքների Հասարակության մեջ մեծ Հետաքրքրություն էր 
առաջացել ոչ միայն Կոմիտասի կատարողական արվեստի, այլև նրա ստեղ-
ծագործական սկզբունքների ու գեղագիտական Հայացքների վերաբերյալ։ Այդ 
Հարցերի սլար զա բան մ ւսնն էր ծառայում Շ ապին-4՝արաՀիսարի երգչախմ բի 
ղեկավար Լևոն ճերրեՀյանի Հարցազրույցը Կոմիտասի Հետ։ Այն տեղի ունե-
ցավ 1910 թ. օգոստոսի 21-ին և Հոդվածի ձևով էույս տեսավ «Ժամանակ՛ս-
օրաթերթում՝ «Կոմիտաս վարդապետի Հայացքները Հայկական երաժշտության 
վբա» վերնագրովք։ 

Ե՞ն լ Հարցեր են արծարծված այդ Հարցազրույցում և Հոդվածագիր Լ* 
ճերրեՀյանն ինչպե՛՛ս է Կոմիտասի պատասխանները ներկայացրել Հասարա-
կությանը։ Րնչպես պետք էր սպասել, որոշ պատասխանների ձևակերպումնե-
րը ճշտորեն չեն արտացոլել Կոմիտասի Հայացքները, որի Հետևանքով էլ նա 
ստիպված է եղել նույն թ երթում Հանդես գալ Հատուկ բացատրականովդ ։ 

Առաջին Հարցը վերաբերում է Պոլս ո երաժշտությանը և մասնավորապես 
էդգար Ման ասի քառաձայնին։ Կոմիտասն այդ մասին Հետևյալ միտքն է ար֊ 
տաՀայտել. «Գալով Մ անասին, այդ մարդը թեև աշխատասեր ու Հմուտ, այլ 
սակայն իր պատրաստած գործին մեջ չէ Հաջողած և Հաջողելիք էլ չունի։ ԶոլՐ՝ 
են իր բոլոր ջանքերը և ապարդյուն՝ եղած զ ոՀ սղությունն եր ը» ։ Պատճառն այն 
էր, որ Մ անասն իր կրթությունը ստացել էր Իտալիա յում և Հայերեն չդիտեր։ 
«նախ պետք է ունենալ Հայկական լեզվին խորը թափանցելու Հմտություն,-— 

6 «ժամանակ» օրաթերթ, Կ. Պոլիս, 1910, № 5Տ4, էշ 1ւ 
ւ Նույն տեղում, Л? 599, էշ 1 ։ 



Կոմիտասի դ ո ր ծ ո ւ ն ե ո ւ թ յ ո Լ ն ը Կոստանգնուպոլսում 4 

I շարունակել է Կոմիտասը, — և հետո անոր ներշնչող ոգիին համեմատ շարա-
I դասությու ն»։ Եվ ապա ավելացրել է, «Մեր արևելյան եղանակները չեն կըր~ 
I նար եվրոպական ըմ բոն ում ով շարաղրվիլ»։ Այս միտքը շատ կարևոր և 
• սկզբունքային նշանակություն ուներ հայկական երաժշտության զարգացման 
I համար և Կոմիտասն առանձնակի ուշադրություն է դարձրել դրան։ Այդ են 
I ապացուցում Կոմիտասի կողմից իր ստեղծագործ՛ություններում մարմնավոր֊ 
I ված սկզբունքները, հատկապես այն, որ նա հայկական ժողովրդական երա-
I ժըշտության լադային, ինտոնացիոն ու ձևակառուցման յուրահատկություն֊ 
I ներից ելնելով է, որ օգտագործել է բազմաձայնության ու հարմոնիայի օրենք-
I ները։ 

Ան դրա դառնալով պոլսահայ երաժիշտներին, Կոմիտասը հատկապես 
I ընդգծել է, ւոր նրանք մեծացել և ուսում են ստացել Թուրքիայում և որ նրանք 
I «...ինքնազարգացման մղումը չունին և արդեն մեծ բան մը չեն արժեր, բայց 
I իրենք շատ հավակնոտ են իրենց կարողության վրա»։ Րնչ վերաբերում է 

Պոլսի երաժիշտների կողմից պատրաստված և եկեղեցիներում կատարվող 
Լռաձայն պատարագներին, ապա Կոմիտասն այդ կապակցությամբ ասել է. 

I с Եվրոպական «քոնսերվաթ ո լարն երե ն» շրջանավարտ եղողներն իսկ կը տա -
I տամ սին շատ անգամ, ուր մնաց մեր թրքահայերը, որոնց կարողության մ ա -
լ կարդակը նույնիսկ «քոնսերվաթ ուա րի» առաջին պարզ մեկ կւնրգին իսկ չի 
I հավասարիր»։ 

Հաջորդ հարցը, որին պատասխանել է Կոմիտասը, վերաբերում է միջ-
նադարյան հայկական ձայնախաղերի գաղտնիքը գտնելուն։ Կոմիտասն ասել 

I է, որ ինքը 17 տարի շարունակ ղբադվել է այդ գործով և հանդիպել է մեծ 
I դադարությունների։ Ւբրև օրինակ նա բերում է Կեսարիայի Ս. Կարապետ 
I վանքում գտնվող հայկական հին խազերի լուսանկարներն ստանալու հարցում 
I եղած քաշքշուկն ու անհաջողությունը: «Ուստի որոշեցի անցնել Եվրոպա, և 
11՚տ ալիա անցնելով դիմեցի Պապին և նա մեծ հյուրասիրությամ բ բացավ թան-
գարանները իմ առջև* հոն բավական բաներ գտա և ուսումնասիրեցի, անցա և 
I ուրիշ քաղաքն եր | Բեռլին, Փարիզ, հետո Զվիցերիա։ Բայց բոլորն էլ անըն-
\թեռն ելի էին. պետք եղավ զանոնք կարդալու համար հին բառարաններու դի-
\մել և ահա այդ սոսկալի աշխատությունը շատ հոգնեցուց զիս• բայց վերջա-
Iպես հաջողեցա երկար պրպտումներե վերջ հասնել նպատակիս, և ա՞»ա այս-
[ օր գաղտնիք չէ մնացած ինձ հայկական երաժշտության մասին»՞։ 

Եր «Բացատրականում» Կոմիտասը նշում է, որ Հ. ճերրեհյանն իր ասած֊ 
Ները ճիշտ չի արտահայտել, շփոթել է մասնավոր և ընդհանուր հարցերն ու 
պատասխանները։ «Ես չեմ ասել «պոլսահայ երաժիշտները շատ հեռի են ար-
ժեքավոր րլլաէե», այլ երբ հարցրել են իմ կարծիքը Պոլսո մեջ գործածված 

\ «եռաձայնի և քառաձայնի» մասին, ի միջի այլոց, ասել եմ, թե արժեքավոր 
к չեն կարող լինել (ուրեմն եռաձայնն ու քառաձայնը), քանի որ ամբողջ Թուր-
\քիո մեջ երաժշտանոց չկա և «պոլսահայ երաժիշտները Թ ուրքիո շրջանակին 

մեջ մեծցած և ուսած մարդիկ են»։ Անդրադառնալով ինքնազարգացման մը-
\ ղումի հարցին, • Կոմիտասը ճշտում է, որ իր խոսքը եղել է ոչ թե բոլոր երա՛-
ժիշտների, այլ այն մարդկանց մասին, որոնք ստորագրում են «մասնագետ 

\ երաժիշտ»՝ առանց բազմաձայնի մասին տարրական հասկացողություն ունե-

8 Տե՛ս (ГՍովետական արվեստ», 1971, № 6, էշ 52—53։ 
2 Հսւնզես, № 4 



Մ. Հ. Մ ուրադյան 

նա լու,՝ թեև առանց քաշվելու դատափետում են Չիլինկիրյանի եռաձայն պա-

տարագը ե. օրինակ է բերում «Մա նղումեի Էֆքյար» թերթից։ Այդպիսիներն են, 

որ «ինքնազարգացման մղում չունեն և արդեն մեծ բՀսն չարժեն, բայց իրենք 

շատ հավակնոտ են իրենց կարողության վրա»։ 

Ինչպես դժվար չէ տեսնել, այս հարցազրույցում և Կոմիտասի բացա-

տրականում շոշափված են հայկական երաժշտության զարգացմանը վերա-

բերող շատ կարևոր հարցեր, որոնք պոլսահայ հասարակությանը նախապատ-

րաստ ուս էին Կոմիտասի առաջիկա այցելությանը և նրա գործունեության ծա-

վալմանը Թուրքիայի մայրաքաղաքում։ Այդ նույն նպատակն էին հետապըն-

դում նաև պոլսահայ մամուլում տպագրված այն հոդվածները, որոնք նվիր-

ված էին Ք յոթ ահ ի աչում, էսկիշեհիրում և Բրուսայում Կոմիտասի տված հա-

մերգներին և կամ պարզապես ծանոթացնում էին նրա գործունեությանն ու 

հետապնդած նպատակներին։ Վերոհիշյալ քաղաքներում շուրջ երեք ամիս 

(որից երկուսն իր ծննդավայրում) անցկացնելուց հետո Կոմիտասը, հանգըս-

ձոացած և հոգեպես կազդուրված, 1910 թ. սեպտեմբերի վերջերին ժամանում 

է Կ. Պոլիս և անմիջապես շրջապատվում բարեկամներով, ընկերներով ու հա-

մակիրներով, որոնք նրան խնդրում են երգչախումբ կազմակերպել և Համերգ-

ներ տալ։ 

Պոլսում եղած այս առաջին օրերի նկարագրությունը տրված է Կոմիտասի 

նշանավոր աշակերտներից մեկի՝ երաժշտագետ ֊բան ահա վաք Մի հրան Թոլ-

մաճանի հուշերում9։ «Կեդրոնականի, Պերպեր յանի, էսայանի ուսուցիչներն 

ու ուսանողները, զանազան երաժշտական մ իությունն երու անդամներ, Համալ-

սարանականներ, տարեցներ ու երիտասարդներ, ամբողջ շաբաթվան ընթացքին• 

խումբ-խումբ կլեցնեին Կեդրոնականի և էսայանի սրաՀները՝ արձանագրու-

թյան և ձայներոլ քննության Համար,,.»։ «Վերջապես եկավ երկուշաբթին։ 

Ղտլաթիո Կեդրոնական վարժարան ի բակը որոշյալ ժամեն առաջ արդեն լեց-

ված էր ձայն ական «քննութենեն» անցած տարեց երաժշտաս երն երու, դպրոց-

ավարտ և գեռ դպրոցական երիտասարդներու «փունջով» մը, որ ՀևիՀև կըս-

պասեր Կոմ իտաս վարդապետի գալուն, պիտի ըսեի՝ գալստյանը»։ Վաղօրոք 

կազմված ցուցակի Համաձայն երգիչներին ւ ու եր գչուՀ ին երին ըոտ ձայն երի 

դասավորելուց Հետո Կոմիտասն անցնում է գործի։ 

Ականատեսի ու մասնակցի այս պատկերավոր նկարագրությունը ոչ մ ի-

•այն վկայում է Պոլսի 300 Հոգուց բաղկացած երգչախմբի ծնունդը, որ Հետա-

գայում «Գուսան» կոչվեց, այլև մեծ Կոմիտաս-խմբավարի բարձր արվեստն 

ու մանկավարժական Հմտությունը, որի շնորՀիվ բազմաձայն երաժշտության 
Л1 մի փորձ չունեցող երիտասարդներից նա կարճ ժամանակում կարողանում 

էր օրինակելի երգչախումբ ստեղծել և համերգի լրիվ ծրագիր նախապատրաս-

տել։ 

Կոմիտասը եռանդուն կերպով շարունակում էր երգչախմբի փորձերը և 

նախապատրաստվում Համ երգի։ Դրան ղոլգաՀեռ նա ցանկություն է Հայտնում 

Հանդես գալ դասախոսություններով, որոնցից առաջինը պիտի նվիրեր Հայ 

.գեղջուկ երաժշտությանը, իսկ երկրորդը՝ եկեղեցական երաժշտությանըէ 

Սրանցից առաջինը տեղի Է ունեցել Հոկտեմբերի 24-ին, Բերայի «ԱրՀեստա-

9 Մ. Ի՛ ու. մ աճան, Երկու հուշ Կոմիտաս վարդապետեն. «Կոմ իտ ասական», ա՛ռաջին 

՛գիրք՛ երևան, 1969, Էջ 240—252, 



Կոմիտասի գործունեությունը Կոստանոնուպոլսում 

վորաց սրահում)) և արժանացել հաչ մ ամ ուլի բարձր գնահատականին։ հր դա-

սախոս ութ չ ան րն թացքում նա անձամբ ցուցադրել է հայ գեղջուկ երաժշտու-, 

թյան տարբեր ժանրերի նմուշներ, որոնք ավելի ցայտուն կերպով են հաստա-. 

տել գեղջուկ երաժշտ ութ յան վերաբերյալ իր մտքերը։ «9 յուզան դիոն)), «Տա-

ճար.Щ .«Ազատամարտ» և այլ թերթեր այս դասախոսությանը նվիրել են ըն-

դարձակ հոդվածներ, շարադրելով Կոմիտասի մտքերն ու տեսակետները հայ-

ժողովրդական երաժշտ ութ յան վերաբերյալ։ 

Երկրորգ դասախոսությունր, նվիրված հայ եկեղեցական երաժշտ ութ յա--

նը, պիտի կայանար նոյեմբերի 7-ին Ղալաթի այի խորհրդարանի դահլիճում 

Թ՛երթերում հրապարակվում են համապատասխան ծանուցումներ, իսկ Կոմի-

տասը թույլտվություն է ստանում պատրիարքից ու նրա տեղապահից; Թվում՛ 

էրք աչ մի բան չի խանգարի դասախոսութ յան իրագործմանը։ Սակայն նշա-

նակված օրը ուսումնական խորհրդի ատենապետ Արիստակես 9՝ասպսւրյանըի 

պատրվակ բռնելով այն, որ դասախոսութ յան համար հատուկ արտոնագիր 

գոյություն չուներ, Ղ,ալաթիայի դպրապետ պ. Արտաշեսին մերժում Է սրահը֊, 
ЙЯ* 

տրամադրել Կոմիտասի դասախոսութ յան համար և այն հետաձգվում Է։ Այս, 

հանգամանքր զայրույթ Է առաջացնում հասարակության մեջ։ «Ազատամարտ» • 

թերթում տպագրվում Է հոդված «Ժողովրդի զարգացման թշնամիները» վեր-֊ 

նագրով։ Այն ուղղված Էր ուսումնական խորհրդի ատենապետի դեմ^։ 

Եկեղեցական երաժշտության մասին դասախոսութ յան խափանումը Կո-. 

միտասի առաջին անհաջողությունն Էր։ Միաժամանակ ա/դ փաստը վկայում՝ 

Էր, որ պետք Է սպասել ավելի լուրջ ընդհարումների։ Եվ իրոք, շուտով տեղի, 

ունեցան որոշ դեպքեր, որոնք վերջնականապես ճշտեցին հասարակական 

տարբեր խավերի դիրքորոշումը Կոմիտասի գործունեության նկատմամբ։ Կո-

միտասը նույն եռանդով շարունակում Էր իր կազմակերպած մեծ երգչախմբի 

փորձերը, և նախապատրաստվում համերգի։ Նոյեմբերի 16-ին «Ազատամարտ» 

թերթում տպագրվում Է հայտարարություն այն մասին, որ նոյեմբերի 21 ֊ ի ն 

Պըտի Շանի ձմեռային թատրոնում կայանալու Է Կոմիտասի համերգը, բաղ-

կացած երկու բաժնից։ Առաջին բաժն ում կատարվելու Էին հայ եկեղեցական 

երգեր, իսկ երկրորդում՝ հայ գեղջուկ երգերի կոմիտ ա и յան մ շա կումն եր։ Հա-

սարակությանը լսյվ նախապատրաստելու նպատակով հայտարարության մեջ 

բերվում Էր նաև համ երգի ծրա գիրը։ Այս նույն հայտարարությունը հրապա-

րակվում Է նաև «Ր յուզան դիոն» օրաթերթում և «Տաճար» հանդեսում ։ Կոմի-

տասի համ երգը խափանելու նպատակով խավարամիտների մի խումբ դիմում 

Է Բերայի ոստիկանությանը և ամբաստանում Կոմիտասին, իբր նա այդ հա-

մերգում կատարելու Է հեղափոխական ու խռովարարական երգեր։ Ոստիկա-

նությունը բացատրություն Է պահանջում համ երգասրահի տնօրինությունից և 

վերջինս ստիպված Է լինում հավաստիացնել, որ այդպիսի բան չկա և ստորա-

գրում Է համապատասխան փաստաթուղթճ իր վրա պատասխանատվություն 

վերցնելով աո. այն, որ Կոմիտասի Համ երգը «խռովարարական Հանգամանք 

չունի»։ Այս ամբաստանությունը առիթ Է դառնում այն բանի, որ պատրիարքի 

ւ/ւոխանորդ Ղեոնդ ծ. վ, Ղուրյանը Կոմիտասի Համ երգից մի օր առաջ արգելքի 

Հրաման ուղարկի նրան, պատվիրելով «չըլլա, որ Հայ եկեղեցվո շարական— 

ներե իր երգեցիկ խմբին երգել տա թատերաբեմին վրա»11։ Ղրանից բացի-

10 «ԱզատամարտԿ. Պոյիս, 1910, М 433, Էշ 3: 

11 Տե՛ս «Բյուզանդիոն», 1910, М 4293, Էշ 1, «Մշակа, Րիֆլիս, 1910, № 272, Էշ 2* 

2* 

Մ. Լ. Մու ր աղ. չ ան 

«ժամ ան ա կ)) օրաթերթում, նայ եմ բերի 20-ին հրապարակվում է Երմոդի «Հայ 

եկեղեցվո ս, արարողությունն երր Պրտի Շանի թատերաբեմին վրա, ա. Կո-

֊միտաս վարդապետի ձեռքով» հոդվածը, որի մեջ հեղինակը կշտ ամբոսմ է Կո-

յք իտ ա и ին ազգային եկեղեցական սրբությունները ոտնատակ տալու համար։ 

Հոդվածագիրը Կոմիս,ասին մեղադրում է այն բանում, որ նա չի կարողանում 

զանազանել «.. .հոգևորը մարմնա վորեն, եկեղեցականը ա շիւ արհական են» և 

ապա ավելացնում է. «Զեր զարգացման ու ազատամտության մեջ այնչափ 

առաջ կերթաք, որ չավւերը, սահմանները կը կլլեք կանցնիք, քանի որ ամեն 

բան իր տեղը, չափն ու սահմանը ունի և այսպիսով անիւնա հարված մը կու-

յոաք ՛»այ ժողովրդին բարեպաշտական զգացումներուն»^։ 

Համ երգը վիժեցնելու վերաբերյալ Կոմիտասի հակառակորդների խարդա-

վանքներին է նվիրված դոկտոր Պ ազի լի «Որք ղուղաս կլանեք և զմժղուկս քա-

մեք» հոդվածը, որի մեջ նա գրում է, թե այժմ այդ հակառակորդներն ուրիշ 

ձևերի են դիմել իրենց նպատակին հասնելու համար. «,**Աման, մեր եկեղե-

ցին վտանգի մեջ է, հայ վարդապետ մը Պըտի Շանի թատրոնի բեմին վրա պի-

տի երևա, մեր եկեղեցիին ամենեն ն վիրա կան երգերն ալ հոն պիտի երդվին»։ 

Կոմիտասի հանդեպ սկսված խարդավանքները ծաղրելուց ու նշավակելուց հե-

տո հոդվածագիրը հատկապես ընդգծում է. «Անոր համ երգը հայտնություն մը 

պիտի ըլլա, տեղի անհարմարություն, երդերու ընտրություն և ամեն սնոտի 

յ>ծախնդրություն պիտի մոռնանք և թերևս առաջին անգամ պիտի զգանք մեր 

ազգային երդերու վեհությունը»^։ 

Նոյեմբերի 21-ին համերգի սկսվելուց ընդամենը մի քանի ժամ առաջ, 

պատրիարքի փոխանորդ Լևոնդ ծ* վ. Դուր յանի ստորագրությամբ, Կոմիտասը 

ստանում է պաշտոնական գրություն, որի մեջ ասված էր* «Կը ցավինք ի տե-

ղեկություն հաղորդել Սեր գերապատվության, որ Հայոց եկեղեցվո սրբազան 

օրինաց և կարգաց բացարձակ հակառակ է եկեղեցվո и, պատարագի երգեցո-

զությունք աշխարհիկ թատերաբեմին վրայեն, որպիսին է Պըտի Շանի բեմեն 

երգելը։ Հետևաբար կարգիլենք Զեր հայտագրին Ա մասը ի գործ դնել, ի բու-

ժումն գայթակղյալ մտած և կարտոնենք երկրորդ \մասը ի գոհացումըն Զեր 

անզուգական տաղանդավոր երգեցողության ց հետաքրքիրներունл'4* 

Այս գրության մասին հայտնի է դառնում նաև Կոմիտասին շրջապատ ող 

առաջավոր մտավորականությանը։ Համ երգի սկսվելուց առաջ այդ մտավորա-

կանության ներկայացուցիչների մի խումբ անմիջապես ներկայանում է Կոմի-

лпши ին և խնդրում համերգը ներկայացնել լրիվ ծրագրով։ Այս պահը նկարա-

գրում է ականատես Հ. ճ . Սիրունին իր «Կոմիտասի հետ» աշխատության մեջ. 

Հ(Բեմ վազեր էինք նաև երիտասարդ լրագրողներս ու Կոմիտասը տեսանք զա յ-

բույթի այդ վսեմ պահուն։ Ամբողջ մարմնով կդողար, ու կ գոռար միևնույն 

ատեն, թե նման դիրեր չեն կրնար ետ կեցնել զինքը իր ճանապարհեն, թե 

Լջմիածնի միաբան է ինքը և թույլտվություն ունի Հայոց Հայրիկեն՝ Հայ եկե-

ղեցվո երդերուն քաղցրությունը ցույց տալ նույնիսկ աշխարհիկ կարծված բե-

մերու վրա։ Թե միայն պատրիարքարան են չէր գար այս զզվելի խաչակրու-

12 «ժամանակ», 1910, М 641, էշ 1, 
13 «Բյուզանդիոն.ս, 1910, № 4290, էշ 3, 

14 Գրությունն արտատպված է «՛Բյ ուզան դի ոն ում» (1910, Л? 4293, էշ 1) Ա թ. Աղատ-
յանի «Կոմիտա и վարդապետ» գրքում (Ա. Պոլիս, 1931, էշ 107)։ 



Կոմիտասի գործունեությունը Կ ոստ անդնուպո լսում 21 

թյոլնը և թե դավադիրներոլ չար խմբակ մը կար, որ ամեն միջոց կփորձեր 

խութեր ստեղծել պարզելով անկե, որ կարգ մը ստահակներ գացեր էին իմաց 

տալու Բերայի ոստիկանության, թե այգ օրը Հեղափոխական երգեր պիտի 

երգվյին Պըտի Շանի բեմին ւէրա։ հյումբ մը մարդիկ ալ ստիպվեցան ոստիկա-

նություն վազել իսկույն, Հայտնելու Համար, որ խռովարարներու սադրանք-

ներն են իրեն Հասած այդ չարամիտ շշուկներըյ;15* 

Վերջապես Հասնում է Համերգն սկսելու ժամը, և Կոմիտասը, բարեկամ-

ների Հորդորներից խաղաղված, անցնում է երգչախմբի գլուխն ու սկսում Հա-

մերգը։ Հակառակ պատրիարքարանի արգելքին ու խավարամիտների խարդա-

վանքներին, Համ երգի առաջին բաժնում կատարվում են Հոգևոր երգեր. «Սուրբ, 

սուրբ», «Ով զարմանալի», «Տիրամայր Հանդեպ կայր ի խաչին», «Մարիամ 

Մ ա գթա ղին ե փարե ի մեջ պարտեզին» և «Ոտնլվա» տաղերը։ Ւսկ երկրորդ 

յւաժինն ամբողջությամբ նվիրված էր ժողովրդական երգերին։ Խմ բերդերից 

բացի կատարվում են մ են երգեր և զուգելյգեր։ Ինքը Կոմիտասը Հանդես է գա-

չիս թե' Հոգևոր տաղերի, թե՚ գեղջուկ երգերի 'բարձրարվեստ կա ա արմամ բ-

Չափազանց մեծ էր Հետաքրքրությոլնր Կոմիտասի Համերգի նկատմամբ 

ե ընտրված դահլիճն անկարող էր տեղավորել բոլոր ցանկացողներին։ «Բազ-

մությունն այն աստիճան շատ էր, — գրում է Թ, Ազատ յան ը, — որ Հազիվ ներ-

կայացումը սկսած Հարկ եղավ թատրոնին դուռները դոցել, որովՀետև արդեն 

Հատերը ոտքի մնացած էին։ ՊոլսաՀայ բոլոր ծանոթ ընտանիքները, ինչպես 

նաև ժողովրդային դասակարգերեն Հոծ բազմություն մը և օտարայլգիներ ամ-

բողջ երեք ժամ Հափշտակությամբ ունկնդրեցին կրոն ա կան և ժողովյւդական 

յարգեր»16։ 

Ինչպես վկայում է «Բ յուզան դիոն» օրաթերթի թղթակիցը, «մինչև Հազար 

Հայք ու Հայուհիներ կրցան մեկտեղիլ, և ամենայն երկյուղածությամբ, խորին 

լռության ալ Հափշտակության մեջ ունկնդրեցին Հայ Հոգևոր ու ժողովրդական 

օոաղերու լավագույն երգեցողություն մը»^։ 

Համ երգի առաջին բաժնում (որն այնքան վեճերի ու Հուզմունքների առար-

կա էր դարձել^ Հոգևոր երաժշտությունը Հնչել է արտակարգ գեղարվեստ ա՛ 

.կանո ւթյամ բ։ ԱՀա ինչ է գրում «Մշակ» օրաթերթի թղթակիցը. «Սրբազան 

երգեցողությունը այնքան խորն ու այնքան տպավորիչ եղած է, որքան երբեք 

•հղած չէ մեր եկեղեցիներու միաձայն ու անկատար երաժշտությունը»։ Այգ 

նույն «սրբազան երգեցողության մասին» իրենց Հիացմունքն են Հայտնել նաև 

Համ երգին ներկա գտնվող իտալացի ու գերմանացի արվեստագետները 

Պոլսեցիների Համար առավել մեծ Հայտնություն է եղել Համերգի երկ-

րորդ բաժինն իր գեղջուկ երգերով։ «Համերգի երկրորդ բաժինը բոլորովին նո-

րություն էր պոլսեցիների Համար, — գրում է «Մշակի» Հոդվածագիր ՇաՀե-

նը, — ունկնդիրները մնում են զարմացած, որ Հայը ունի իր սիրական երգերը, 

իր սարին, իր սրտին, իր յարին, իր արտին, իր տարին, իր բլբու/ին, իր 

եզէն, իր գոմեշին, իր գութանին երգերը»։ «Շ ատ երու աչքերը թրջվեցան,— 

15 * էջմիածին», 1966, Л? 1, էջ 60, (Տե՛ս նաև «Սովետական արվեստ1971, М 8, 
4 յ 55—56), 

Թ. Ագատյան, Կոմ իտաս վարդապետ, էջ 106, 

17 «Բյուզանդիոն», 1310, № 4291, էջ 3, Л? 4293, էջ 1, 
18 Տե՛ս «Սովետակս/ն արվեստл, 1971, № 8, էջ 55—56, 



22 Մ. Հ. Մ ո լրաւք քան 

գրում է ականատեսը, — երբ տ. Կոմիտաս վարդապետ այնքան ւ? ելան ուշ շեշ-

տով մը և այրող սրտի մը բովանդակ կսկիծով երգեց «ԿռունկըЯ19; 

Մի ա ա ականատես-ռլնկնդիր համերգի թողած ուժեղ ազդեցության մ ա ֊ 

սին դրում է. «՚Խորունկ սքանչացումի մեջ թողնելով ստվար բազմությունը՝ որ 

՜ևշմ արտասլես հա ( կյանքով մը ապրեցավ, անզգալի կերպով սահած Էինք ժա-

մերու մեջ։ Հազու հոդին կթրթռար բեմին վր ա ՝ մ Լ <) վարպետին դո ո շեշտե-

րուն տակ՝՝ և այնքան կարճ ժամանակին մեջ սքանչելի կերպով մարզված իբր 

300 ծ աղկտի աղջիկներու, երաժշտասեր երիտասարդներու ներդաշնակ երդե-

րուն մեջ: ձա ( եկեղեցական երաժշտության վսեմությունը, իր բարձրագու յն 

էլետին կհասներ այդ քաղցր ժամերու միջոցին ե հայ շինականի երգերը*՝ 

հարսներգեր, պարերգեր, սիրերգեր, մշակի երդեր, բայց մանավանդ պան-

դուխտի, գաղթականի երգեր, ' 1 ո . ո ւ ն կ ր , տխրաբույր մ ելան ուշ, փոխագրեցին 

ներկաները բոլորովին տարբեր աշխարհ մր, հայու դարավոր բնակավայրը ե 

անոր դալարավետ, ծաղկազվարճ, բայց նաև արյունոտ դաշտերն ու սարերը, 

հե ռոլ մայրաքաղաքի ապականած մթնոլորտեն և անոր փ ոքր ո զ ութ (ո ւնն երեն г 

Բն ա տոհէմ իկ կյանքի անուշ հեռանկարը կպա բզվեր հոգիի աչքերու առջև, և ա յ դ 

կյանքով,— հոգ չէ թե որքա ն դժնդակ ապրելու վայրկյանացած տենչը կհա-

մակեր զգայուն и ի ր տ ե ր ը, թրջելով շատերռւ աչքերը քաղցր արտասուքով 

մր»™։ 

«Ժողովուրդը, որ ներկա էր հոծ բազմությամբ,— գրում է մի այլ ունկրն֊ 

զիր ւ — արտասովոր խանդավառությամբ կր հետևեր այդ ե ր դե ց ո ղութ յունն ե ֊ 

բուն, մանավանդ ժողովրդական երդերուն։ Գերմանացի երաժշտագետ մը՝ 

Փոլ Լանկե, որ ներկա էր համերգի առաջին մասին, հիացում ով կխոսեր հայ 

երաժշտության նկատմամբ))^ ։ 

՛Հայ պարբերական մամուլից բացի, իրենց մասնագիտական զնահատա-

կաններր տվեցին նաև Պո լսում լույս տեսնող օտարագիր թերթերը՝ «Նէ Рау5.»» 

« О й т а Г П Б с Ь е Г Ь о у с Ь և այլն։ Վերջինս, մանրամասնորեն վերլուծելով ա մ ֊ 

բողջ համ երգը, իր խոսքն ավարտում Է ալսպեո. «Բոլոր եր զերր կպաւոկերաց-

նեն մեր երևակայության առջև հայ գյուղեր ը իրենց ծառերով, սարերու կողքին 

խոխոջացող առուներով, կապտորակ լեռներով և իրենց հպարտ աշխատասեր 

շին՛ականներով))։ Եվ ապա եզրափակում կ. «Կոմիտաս վարդապետի նվագա-

հանդեսը մեգ ընծայեց շատ մեծ /д բարձր գեղարվեստական վայելք մը, որուն 

համար կազմակերս/ոգին խորապես շնորհակալ ը լ լ ա լ կպարտինք))^՜։ 

Բան աստ եղծ ուհի Անայիսը, որ ներկա Է գտնվել Կոմիտասի այս հիշար-

ժան համերգին, ահա թե ինչպես Է արտահայտել իր զղացածը. «Արվեստագետ 

վարդապետին երաժշտությունը տակն ու վրա կընե մեր սրա երր... Գյուղական 

աղվոր տես ար անն երր այնքան հեշտիվ իր ներդաշնակ թևերուն վրան կառ-

նեն, կտանին զմեզ դեպի գեղազվարճ սարերը, զեւղ ի կանաչորակ ձորերըէ 

դեպի թավ անտառները, դեպի շեն այգեստանները մեր հայրենի երկրին, ես՛ 

կ ույն կզգանք թե մերն Է այն, մինչև ամենաթույզն նոթերը, մերն Է այգ երա֊ 

ժըշտ ութ յուն ը, կարծես մեր մայրերը մեր օրորոցն եըոևն քով երգած են այգ. 

19 Նույն տեղում: 
20 նույն տ էյ ղում: 
21 Նույն տեւ/ում: 
22 Նույն տեղում: 



Կոմիտասի դործունեությոԼնը Կոստանգնուպոլսում 23 

Հէրորերգներր, կարծես մեր երիտասարդության տարիներուն մեջ լսած ենք այդ 

րուոն ար ա ունջն երր՝ տառապող սրտերՈս Կոմ իտաս վարդապետ,., մարդկա-

յին ամենագողտր և ամենավսեմ ղգացումներր բացատրելու հազվագյուտ 

ձիրքն ունի»2ձ։ 

Անդրադառնալով կոմ իտաս յան երդերին, Ռ. Զարդարյանը դրել /;. «Եվ 

մարդ ան բա ց ա т ր ե լի երանության մը զգացումին տակ, կր հարցնէ, յուրովի, 

թե իրա՛՛վ հա ( գեղջկական հոդին եղած է այսքան քնարական, այսքան Հա-

րուստ ե այսքան դգայուն: Տարօրինակ հակադրություն, արվեստի այս ստեղ-

ծագործությունը չի դար մեղի հայ ժողովրդի ազնվական կատարն երեն, չի 

դար մարի ու դիրքի ոսկեզօծ բարձունքն երեն, այլ կուղա վարեն, մթին ու խո-

ն ա րհ ա դույն ստորոտ են՝ գյուդեն ու դյոլղացիեն։ Արորն ու ակոսն է, որ ստեղ-

ծեր են այդ մեղեդիները, հովն ու սարն Ւ որ դաշնակեր են զանոնք))՜՝՝: 

Մամուլի տարբեր օրգաններում տպագրված հոդվածների թվարկում ր 

կարելի Ւ շարունակել: Լ՚նդզծենք, որ համերգից հետո էլ Կոմիտասի կողմնա-

կիցների և հակառակորդների միջև վեճը չդադարեց: «Բ յուզան դիոն» օրաթեր-

թում տպագրվեց խմբագրապետ Բյոլզանդ Քեչյանի ((Պահպանողականություն, 

թե խավարամտություն» հոդվածը, որի մեզ նա, կրկին անդրադառնալով 

պատրիարքի փոխանորդի և խավարամիտների ձեռնարկած խանգարիչ քայ-

լերին, իր պաշտպանության տակ է վ երցն ում Կ ո մ ի տ ա и - ա ր վե и տ ա գես։ ի իրա-

վունքները։ նա հատկապես ընդգծում է, ((Փոխանակ կարգ մը թուրքական կամ 

եվրոպական գռեհիկ տռփական երդերու, ի д ի վ թե նոր սերունդը վարժ վեր նոր 

ե լավագույն ձայնագրությամբ եկեղեցական երգեր ալ երգելու տուներու մեջ 

ե Հանրային սրահներու մեջ»։ «Ամեն արվեստասեր հայ,—շարունակում է 

նա, — անշուշտ կփաւիագի, որ Կոմ իտաս վարդապետը բավական ժամանակ 

կեն ա մեր մեջ, աշակերտներու, վարմ խումբ մր կազմել կարենալու, համար, 

որոնք հա/կական երգեցողության գովելի ճաշակ տ ա րածեն - րն դհ.ան րա ցն են 

մեր նոր սերունդին մեջ, և բարվոքեն երդեցողռւթ (ուններր, նույնիսկ մեր հո-

գևոր հարկերուն ներքԽ'25։ 

Կոմիտասի հակառակորդներից հանգես են գաւիս Եր. Տ. Ան ղ ;ւ ե ա и յ ան ր 

«Հին հիշատակ մր» հոդվածովս ե Վրոլյրր՝ ((Պ ա հ .՛զան ողսւ կան ութ (ուն, թ /> 

խավարամտություն)) հոդվւսծ ով-7, որոնց մեջ աշխատում են արդարացնել 

պատրիարքի փոխանորդի վարքագիծը տվյալ հարցում։ Լատկասլես Վրոլյրը ւ 

որ րստ երևույթին ծպտված հոգևորական էր, պատրիարքի փոխան որդի ար • 

դելքը համարում է օրին ա կան, քանի որ հոգևոր երգերի կատարում ր թատրոնի 

բեմում սրբապղծություն է: Կոմիտասը, որպես հոգևորական կոչում ունեցող, 

իրավունք չուներ բեմ բարձրանալ և բացի այդ, նա պատրիարքարան չի ներ-

կայացրել իր ունեցած հայրապետական կոն դա կր կամ որևէ արտոնագիր: 

Ոչ միայն Պոլս ի առաջավոր հա и ա րա կա յն ութ յունր, այլև գավառներում 

ապրսղներր միահամուռ կերս/ով կան զն ու մ են Կոմիտասի պաշտպանության 

դիրքերում է Այս տեսակետից հատկանշական Է Աերովբե քահ. Պուրմայանի՝ 

23 Ան ա յ ի ս , Հուշերս, Փարիզ, 1949, Էջ 198-199։ 

Գ. II տ Լ փ ա ն յ ա ն, Ուրվագիծ արևմտահայ թատրոնի պատ մ ութ յան, հատ. I I I , 

Հջ 22։ 

25 «Բյուզանդիոն}), 1910, № 4293, Էջ 1, 

26 Տե՛ս «Ժամանակ» օրաթերթ, 1910, М 652, Էջ 1: 

27 Տե՛ս «Բյոլղանգիոն», 1910, № 4296, Էջ 1, 



2 4 Մ. Հ. Մուրաղչան 

«Բյոլզանդիոնում» (1910 թ. № 4303) տպագրած «Բաց նամակ առ տ. Կոմի-
տաս վրդ.» վերնագրով Հոդվածը, որի մեջ նա, շնորհավորելով Կոմիտասին 
Պըտի Շանի թատրոնում տված համերգի առթիվ, միաժամանակ հրավիրում է 
նրան Պարտիզակ՝ համերգի։ Եվ ապա ավելացնում է. «Մի ցավիք սակայն, թհ 
կհալածեն Ձեզ... պետք է դյուցազնաբար կռվիք այն բոլոր դժվարություններ 
րու դեմ, որոնք կներկայանան շատ անգամ Ձեր կարգակիցներու կողմ ե»2Ղ։ 

Պարտիզակցի Մ. Մարկոսյանը նույնպիսի հրավերով հանդես է գալիս 
«Արևելքи լրագրում, խնդրելով, որ Կոմիտասը գոնե մեկ անգամ այցելի պատ-
մական Բութան իա գավառը և համերգներով հանդես գա Պարտիզակում, . Նի-
կոմեդիայոլմ, Մեծ Նոր գյուղում, Չենկիլերում, «ուր կվստահեցնենք զին քքէ 
որ խանդավառ ընդունելության պիտի արժանանա»2^։ 

Ահա այսպիսի կատարյալ հաղթությամբ ավարտվեց Կ՛ոմիտասի համեր-
գային գործունեությանը։ Այդ է վկայում նրա նամակը Մարգարիտ Բաբա յ ա ֊ 
նին} գրված Զմյուռնիայից. «Սիրելիս, ես այս ամառն այստեղ եմ, փախչելով 
Հայրենիքիցս, հինգ համերգ կազմակերպեցի։ Այս նամակն էլ գրում եմ 
Զմ յուռնիայից, ուր 6-րդը պատրաստելու վրա եմ. հետո պիտի դառնամ 
Կ. Պոլիս և տամ 7-րդը հօգուտ Ազգային Հիվանդանոցի, ապա պիտի \մեկնիմ. 
Ատ ա բա զար՝ 8-րդը տալու, եթե ուրիշ տեղից Հրավեր չստանամ, ուղղակի 
Վիեննայի վրա յով Փարիզ պիտի գամ. բայց ե՛՛րբ, չեմ իմանում. այնուամե-
նայնիվ կգրեմ»։ Եվ ապա դաոնացած շարունակում է. ((Չես կարող երևակա— 
յել, թե ինչե՛՛ր քաշեցի, ի նչ օյիններ սարքեցին տխմար տիր՛ացուներն էստեղ» 
բայց ես Հաղթեցի և Հայ երաժշտությունը Հնչեցրի նորից։ Կգամ, կպատմեմ 
մանրամասն, որ տեսնես, թե ինչպես ապականված է այստեղի բարքը, կյան-
քը...»*<>։ 

Նամակի այս տողերից պարզ երևում է, թե որքան դառնացած էր Կոմի-
տասը Պոլսում տեղի ունեցած տհաճ իրադարձությունն երից, բայց և այնպես 
իր մեշ ուժ էր գտնում և նոր եռանդով շարունակում Համ երգային գործունեու-
թյունը։ Պոլսի շրջակա քաղաքներում Համերգներ տալուց բացի, նա ուրա-
խությամբ ընդառաջեց նաև եգիպտահայ գաղութի հրավերին և տեղում երգ-
չախումբ կազմակերպելով՝ փառահեղ Համերգներ տվեց Ալեքսանդրիայում 1ւ 
ապա նույն երգչախմբի օգնությամբ Համ երգով Հանդես եկավ նաև Կահի-
րեում։ Ամենուրեք նրան ընդունում էին գրկաբաց, նրա Համերգները վերած-
վում էին ժողովրդական տոնախմբության։ Համերգներից բացի, նա Հայկական 
եկեղեցիներում Հանդես եկավ պատարագի կա տարմ ամ բ, կարդաց դասախո-
սություններ Հայ ժողովրդական և Հոգևոր երաժշտության մասին։ Ոչ միայն 
հայկական, այլև օտարազգի 'պարբերական մամուլի օրգանները Կոստանգ-
նուպոլսում Կոմիտասի գործունեությանը նվիրեցին ընդարձակ Հոդվածներ, 
որոնք արտատպվում էին պոլսաՀայ և կովկասահայ պարբերականներում է 

(Շարունակությունը քսսչորդ 0 ա մ ա ր ա ւ ք ) 

28 о Ս ո վ ե տ ա կ ա ն արվեստ», 1971, Л? 8, Էշ 58։ 

2^ Նույն տեղում, Էք 59։ 

30 ժամանակակիցները Կոմիտասի մասինи (ժողովածու), ԵրԽսն, 1960, Էջ 126: 


